
COV LUS COG TSEG 

Tsab Lus Cog Tseg no cog thaum lub Kaum Ob Hlis Hnub Tim 4, 2003 los ntawm pab  
neeg txhim kho plaub ntug Unity Community Mediation Team thiab Minneapolis Fab  
Tub Ceev Xwm. 

NTHUAV NTSIAB LUS 

Pab Unity Community Mediation Team thiab Minneapolis Fab Tub Ceev Xwm tau cog cov lus 
no los tiv thaiv kev ruaj ntseg thiab kev ncaj ncees ntawm tib neeg, kev ncaj ncees thiab kev cai 
lij choj rau Minneapolis cov pej xeem, tsis hais yuav yog haiv neeg twg, hom neeg twg, yug 
lub teb chaws twg, coj hom dab qhuas twg, hais hom lus twg, tuaj rau teb chaws no yog tim li 
cas, poj niam los yog txiv neej, feem neeg twg, kev puas siab ntsws li cas, hnub nyoog li cas, 
kev noj haus zoo li cas, los yog kev tsis taus li cas. 

Peb txwv kom txhob pub muaj kev ntxub ntxaug thiab kev phem ntawm txhua qhov chaw uas 
pom muaj. Thaum twg peb pom muaj tshwm sim hauv zej zog, peb yuav tshwj kom txhob 
muaj. Peb pom muaj hauv fab tub ceev xwm, peb yuav tshwj kom txhob muaj. Peb kuj txwv 
tseg tej koom txoos muaj kev ntxub ntxaug. Muaj kev ntxub ntxaug nyob rau qhov twg hauv 
peb qhov kev ua neej peb yuav tshwj kom txhob muaj. Pom muaj hauv fab tub ceev xwm, peb 
yuav tshwj kom txhob muaj.   

Peb cog lus tias yuav ua hauj lwm ua ke tiv thaiv txoj sia, lub sam xeeb, kev noj qab haus huv 
thiab kev ruaj ntseg ntawm tag nrho Minneapolis cov pej xeem kom sib txuas lus pab txhim 
kho tub ceev xwm cov kev ua hauj lwm, kom zoo ntxiv thiaj daws tau tej kev ua phem rau 
Minneapolis cov pej xeem raws kev ncaj ncees, txhim kho kev ua hauj lwm zoo, kev kawm 
ntxiv thiab kev kawm txog cov haiv neeg sib txawv txhua hom hauv Minneapolis Fab Tub 
Ceev Xwm, thiab txhim kho kev sib raug zoo ntawm peb cov zej zog nyob ib ncig thiab cov 
tub ceev xwm hauv Zos Minneapolis.   

Cov tub ceev xwm tau lees rau lub ntuj tias yuav tswj txoj kev cai lij choj thiab pab tsis hais 
yuav yog haiv neeg twg. Yog kev ntxub ntxaug yog qhov laj thawj cov tub ceev xwm ua dab 
tsi xwb ces yuav yog ib qhov kev txhawj xeeb ntawm peb lub zej zog thiab fab tub ceev xwm. 
Cov kev qhia tshaj tawm thaum lub Cuaj Hli Hnub Tim 24, 2003 hauv phau ntawv "Minnesota 
Racial Profiling Study," uas yog tsim los ntawm lub Council on Crime and Justice, ua rau txoj 
kev txhawj xeeb no haj yam muaj loj ntxiv thiab haj yam xav muaj kev soj ntsuam ntxiv. Tso 
siab rau cov Tub Ceev Xwm tias yuav ua lub luag hauj lwm rau pej xeem. Cov MPD tub ceev 
xwm yuav tsum coj zoo thiab ua txoj dej num zoo tshaj plaws rau txhua tus pej xeem. Cov tub 
ceev xwm uas tau ua zoo li hais no tsim nyog tau txais cov pej xeem qhov kev cam hwm.   

Tsoom Fwv Tus Kws Pab Txiav Txim Plaub Ntug (Federal Mediator), Patricia Glenn, tau ntsib 
nrog ob tog los pab txhim kho, mloog cov lus thiab hnov tej kev xav thiab tsim tau cov lus uas 
ob tog txaus siab yuav ua mus ntxiv kom cuag lawv cov hom phiaj los txhim kho lub neej zoo 
hauv Minneapolis thiab vam tias yuav yog thawj kauj ruam ntawm txoj kev txuas lus tshiab 
thiab txuas lus zoo los ntawm lub Zos Minneapolis, Minneapolis Fab Tub Ceev Xwm thiab  
cov pej xeem hauv lub zos cov kev txhawj txog tub ceev xwm kev khiav dej num.   

Txawm tias cov coj noj coj ua hauv lub zej zos thiab cov thawj coj tub ceev xwm xaiv lub sij 
hawm no los sib txhim kho los kauj ruam no tsis tau yog qhov kawg ntawm peb cov teeb 
meem.  Tsis tau yog qhov kawg rau txoj kev chim siab thiab ntxhov siab. Qhov no yog thawj 
kauj ruam pib—pib kom to taub cov tub ceev xwm thiab lub zej zog tias muaj ceev kev cai 
lij choj txhim kho tau thiab txhim kho pej xeem kom ua raws li cov kev cai tswj. Kawg kiag, 
qhov no yuav txhim kho lub neej ntawm txhua tus hauv txhua haiv tib neeg.  

Yuav tau xyuas cov lus cog nram no vim tias nws yog thawj kauj ruam lub zej zog los sib 
hais txog kev tsis txaus siab. Pib txhim kho kev tub ceev xwm ua hauj lwm yog thawj kauj 
ruam txuas lus uas yuav pab txhim kho tau tub ceev xwm kev ua hauj lwm kom muaj kev 
ruaj ntseg ntawm cov pej xeem thiab kev ua zoo ntawm peb fab tub ceev xwm. Ob tog txaus 
siab ua raws li cov nram no:  

TSAB NTAWV COG LUS 

TAM SIM NO, LAWM YAV TOM NTEJ, TAU TXAUS SIAB RAWS LI COV  
NRAM NO:  

Nqe 1.  Siv Dag Zog Yuam. Lub MPD pom tias siv dag zog yuam yog ib yam neeg hauv 
Minneapolis tau muaj kev txhawj xeeb txog xws li cov neeg txawv haiv neeg, Asmeska 
Dub, cov poj niam, Neeg Asmeska Khab, cov pej xeem tib neeg GLBT, nrog rau cov pej 
xeem puas hlwb lawv sawv daws pom tias cov tub ceev xwm tsis siv dag zog yuam lawv 
tau. Lub MPD pom qhov tseem ceeb ntawm txoj kev kawm, kev xyaum thiab kev tswj kom 
daws tau cov kev txhawj xeeb no. Ob tog pom zoo ua raws li cov nram no los txhim kho 
txoj kev cov tub ceev xwm siv dag zog yuam pej xeem. 

1.1 Siv Dag Zog Yuam Kom Tsim Nyog. Cov kev cai tsim qhia seb thaum twg 
thiaj tsim nyog siv dag zog yuam los ntawm Minnesota cov kev cai thiab 
raws li txoj cai ntawm ib hom plaub ntug twg zus. Lub MPD lees paub tias 
kev ntshai, lwm haiv neeg los yog lwm tus neeg, lwm haiv neeg tsis yog ib 
txoj kev tsim nyog siv dag zog yuam.   

1.2 Cov Kev Cai Muaj Feem Xyuam Nrog Kev Siv Dag Zog Yuam. 
 

1.2.1 Cov Kev Cai Siv Dag Zog Yuam. Minnesota Cov Kev Cai txwv kom 
fab tub ceev xwm yuav tsum tsis txhob muaj txoj cai siv dag zog 
yuam kom nruj dua lub xeev txoj cai. Nqe lus no duav tag MPD txoj 
kev siv dag zog yuam uas yog tsim raws li lub xeev cov kev cai thiab 
raws li tsoom fwv kev cai.   

1.2.2 Kev Cai Ceeb Toom. MPD lees tias yuav tswj lawv cov kev cai kom 
cov tub ceev xwm yuav tsum ceeb toom txhua zaus uas tau siv dag 
zog yuam. Raws li txoj cai, lus ceeb toom txog kev siv dag zog yuam 
yog thaum muaj siv xws li:   

•  Yam khoom heev, cov tsheb, cov khoom tsis heev pes tsawg, 
ntaus ncaws los yog siv khoom ntaus. 

•  Siv lub cev dag zog uas ua raug mob los yog npaj ua kom raug 
mob. Qhov no muaj xws li thaum tsim nyog ntes khi thiab tsis 
tsim nyog ntes khi.    

Txhua tus tub ceev xwm uas tau muaj kev siv dag zog yuam 
yuav tsum tau sau tsab ntawv ceeb toom. Ntxiv rau txoj kev yuav 
tsum sau tsab ntawv ceeb toom, txoj cai tswj kom cov tub ceev 
xwm uas tau siv dag zog yuam yuav tau ceeb toom rau lawv tus 
thawj uas ua hauj lwm tam sim ntawd. Txoj cai tswj ntxiv mus 
kom tus thawj yuav tsum muab cov lus ceeb toom coj los soj 
ntsuam xyuas seb puas raws li lub xeev txoj cai thiab puas raws li 
MPD cov kev cai thiab raws cov txheej txheem ua dej num.    

1.2.3 Tuav Caj Pas. MPD lees tias txoj kev tuav zawm caj pas yog yam siv 
dag zog yuam ua kom tuag taus. MPD txwv tsis pub tuav caj pas 
tsuas yog thaum muaj cai siv dag zog yuam los txuag siav thiab 
thaum yuav muaj kev tuag yog tsis siv.   

1.3  Txoj Cai Tswj Kev Siv Dag Zog Yuam. 

1.3.1 Cov Kev Rau Txim Yog Ua Txhaum Cai. Tus tub ceev xwm twg uas 
tsis ua raws li txoj cai hauv MPD Phau Ntawv, xws li raws li nqe 
qhia txog kev siv dag zog yuam yuav raug lub txim zoo li cas.   

1.3.2 Kev Soj Ntsuam thiab Xyuas Txoj Kev Siv Dag Zog Uas Tuag Taus. 
Txhua zaus uas MPD cov tub ceev xwm tau siv dag zog yuam yuav 
raug soj ntsuam seb nws txoj kev siv puas ncaj ncees raws li lub xeev 
txoj cai. MPD kuj yuav xyuas kom ib rooj plaub zuj zus kom paub 
tias yuav tsim nyog kev kawm ntxiv li cas.   

 

1.4 Cov Khoom Tsis Heev Pes Tsawg. MPD yuav tswj kom txhua cheeb tsam 
muaj cov khoom tsis heev pes tsawg thiab kev qhia siv cov khoom no. Tam 
sim no, MPD yuav cia ib cheeb tsam twg muaj tsawg kawg yog peb rab phom 
40mm thiab pab neeg tiv thaiv Crisis Intervention Team (txij no mus hu ua 
CIT) nrog rau TASER. MPD yuav soj ntsuam mus ntxiv thiab xyuas kom tau 
cov khoom tsis heev pes tsawg uas zoo tshaj plaws uas cov tub ceev xwm siv. 
Thaum tsim nyog lawm, MPD yuav hloov lub zos cov khoom tsis heev pes 
tsawg kom yog cov tshiab.   

1.5 Ceev Khi Cov Neeg Cam Thawj. Tej thaum khi tes xwb pab tiv thaiv tsis tau 
kom ib txhia neeg cam thawj tsim kev mob rau lawv tus kheej los yog rau 
lwm cov neeg.  

1.5.1 Kev Ceev Khi Ruaj Tshaj Plaws. Txoj kev ceev khi ruaj tshaj plaws 
(Maximal Restraint Technique [MRT]) yog siv txoj hlua khi ntawm 
tus neeg lub xub ntiag mus rau nws ob txhais taw mus txog saum lub 
duav. MRT yuav tsis ceev kom tus neeg ua tsis taus pa thaum nws 
zaum ntseg hauv lub tsheb. Tus neeg raug khi raws li MRT yuav thauj 
zoo zoo hauv tub ceev xwm lub tsheb. MPD yuav tsis siv cov xauv tes 
yog tus neeg heev dhau thaum ntes kaw ib pab neeg coob coob ua ke.  
MPD yuav ua kom txhua tus tub ceev xwm muaj cov khoom zoo  
ceev khi neeg. 

 
1.5.2  Ceev khi tes khi taw kom mus tsis taus kev zoo. Khi ob txhais tes thiab 

ob txhais taw rov rau nraum nrob qaum. Tsuas khi li no thaum siv tag 
lwm txoj kev khi tsis pab lawm. Thaum twg yuav khi li no, yuav tau 
hu tus thawj saib xyuas kom tshwm ntsej muag nrog ncig. Tus neeg 
raug khi li no yuav tau siv tsheb thauj neeg mob ceev thauj nkaus 
xwb. 

1.6 Txwv Tsis Pub Thauj Neeg Hauv Tub Ceev Xwm Tsheb Thauj Dev K-9. MPD 
yuav tsis thauj cov neeg ntes tau rau hauv tub ceev xwm lub tsheb uas thauj tus 
dev K-9. 

Nqe 2.  Tub Ceev Xwm Kev Sib Raug Zoo Nrog Zej Zog. Ib lub hom phiaj tseem ceeb 
tshaj ntawm txoj kev daws teeb meem no yog txhim kho txoj kev sib raug zoo ntawm MPD 
thiab lub zej zos tag nrho. Ob tog neeg yuav tsum ua hauj lwm ua ke kom txhim kho txoj 
kev txuas lus, kev sib ntseeg siab thiab sib hwm. Ob tog neeg hauv tsab ntawv Cog Lus no 
tau pom cov nram no tsim nyog los txhim kho txoj kev sib raug zoo ntawm MPD thiab lub 
zej zog.   

2.1 Tsim Ib Pab Neeg Txiav Txim Rau Tub Ceev Xwm Kev Sib Raug Zoo Nrog 
Zej Zog. Ob tog neeg tau lees los tsim pab neeg pab rau Tub Ceev Xwm Txoj 
Kev Sib Raug Zoo nrog Pej Xeem (PCRC). Pab PCRC yuav tsum muaj 30 
leej neeg, 18 leej yog UCMT xaiv, uas 12 leeg yog sawv cev los ntawm tus 
thawj tub ceev xwm thiab neeg hauv tus Tswv Zos Lub Chaw Khiav Dej 
Num, lub Zos Pab Neeg Txiav Txim thiab Minneapolis Fab Pej Xeem Kev 
Cai Ncaj Ncees.   

2.2 PCRC cov dej num. Cov dej num ntawm PCRC yuav tsum muaj:  
 

2.2.1 Xyuas thiab tswj kom ua raws li cov lus hauv tsab ntawv cog lus no; 

2.2.2 Ceeb toom qhia tias txoj kev ua raws li cov lus cog tseg no mus zoo li 
cas lawm txhua txhua ob peb hlis twg; 

2.2.3 Qhia lub zej zog txog tej yam muaj feem xyuam nrog rau lawv uas 
muaj nyob hauv tsab ntawv cog lus no;   

2.2.4 Rov nrog tus Thawj Tub Ceev Xwm Robert Olson xyuas cov lus cog 
tseg no thiab ua hauj lwm nrog tus thawj tshiab kom Cov Lus Cog no 
ua mus raws li sau tseg; 

2.2.5 Teeb kom muaj koom txoos sib tham rau MPD thiab lub zej zog txog 
kev ruaj ntseg thiab pej xeem txoj kev vam thiab kev tso siab rau MPD; 

2.2.6 Tswj cov nyiaj txiag siv rau cov xwm muaj hauv tsab lus cog tseg no;  

2.2.7 Tsim cov kev cai khiav dej num thiab kev cai tswj PCRC kom muaj sij 
hawm rau ib tug neeg sawv cev twg, kev tsim nyog sawv cev yog dab 
tsi rau PCRC, txoj kev nrhiav tus tshiab los sawv cev thiab cov sij 
hawm uas PCRC sib tham;    

2.2.8 Ua hauj lwm nrog MPD thiab lub zej zog thaum ntsib tej cov teeb 
meem nyuab heev, cov teeb meem uas nyuam qhuav sawv tuaj, cov 
tub ceev xwm uas tau ua tsis yog lawm, cov kev sib liam, kev tsis zoo 
txog pej xeem thiab lwm yam kev koom txoos tsis zoo rau MPD thiab 
lub zej zog txoj kev sib raug zoo thiab tsim cov txheej txheem los 
daws teeb meem uas PCRC ceeb toom txog; 

2.2.9 Tswj cov kev sib tham txog neeg txawv haiv thiab txawv teb chaws 
thiab lwm hom kev sib tham no lwm haiv neeg sib txuam;    

2.2.10 Tsim thiab tswj kev sib tham uas ob tog neeg MPD thiab UCMT muaj 
ncauj lus sib qhia;   

2.2.11 Tsim thiab tswj txoj kev sib raug zoo ntawm MPD thiab lub zej zog 
txog txoj kev nrhiav neeg sawv cev tshiab, cov kev cai thiab cov kauj 
ruam thiab kev mus txuam nrog lub zej zog;  

2.2.12 Tsim ib txoj kev cai sib txuas lus thiab kev tshaj xo txog cov dej num 
thiab PCRC txoj kev xam txog ob tog, cov teeb meem tseem ceeb, cov 
kev iab liam tub ceev xwm txoj kev ua hauj lwm thiab lwm yam uas 
PCRC pom tsim nyog;   

2.2.13 Ob peb lub hlis twg hu pej xeem rov tuaj sib tham txog tub ceev xwm 
txoj kev siv dag zog yuam rau tej kev soj ntsuam txog tej kev tshawb 
fawb thiab teb tej lus nug thiab tej kev txhawj xeeb los ntawm pej 
xeem muaj raws li tej plaub ntug uas tshwm muaj los; thiab 

2.2.14 Ua tej yam dej num uas muaj kev pom zoo los ntawm ob tog tej lub 
caij.   

2.3 MPD Cov Dej Num hauv PCRC. 

2.3.1 MPD yuav teev cov kev cai nrhiav neeg sawv cev tshiab thiab teev seb 
yuav raug nyiaj txiag li cas.   

2.3.2 MPD yuav nrhiav nyiaj txiag tsim nyog los khiav cov dej num kom 
cuag tau cov hom phiaj thiab ua tau raws li cov tswv yim teev muaj 
thiab qhia seb yuav siv cov nyiaj txiag mus li cas rau li cas raws li 
PCRC pom zoo.   

2.3.3 MPD yuav muab kev pab khiav cov dej num txhawb PCRC.    

2.4 Lub Zej Zog Cov Dej Num hauv PCRC. Lub Zej Zog Txoj Kev Sawv Cev huav 
PCRC yuav tau:    

2.4.1 Ua hauj lwm nrog cov koom haum hauv lub zej zog thiab lub zej zog 
cov coj noj coj ua kom tau lawv txoj kev txhawb nqa thiab kev koom 
siab nrog MPD cov kev pab tiv thaiv kev phem.   

2.4.2 Ua hauj lwm nrog cov koom haum hauv lub zej zog thiab lub zej zog 
cov coj noj coj ua kom koom tes nrog txoj kev uas niaj zaus soj ntsuam.   

2.4.3 Txhawb lub zej zog cov koom haum thiab zej zog cov coj noj coj ua 
kom nrog MPD xyuas tub ceev xwm cov kev raug mob thaum ua hauj 
lwm thiab nrog tsim tswv yim seb yuav ua li cas cov kev raug mob no 
thiaj yuav txo tau.  

2.5  Tsim Tsa Kom Muaj Pab Neeg Los Tswj Kev Sib Raug Zoo Ntawm Lub Zej  
Zog (CRC). 

2.5.1 MPD yuav tsum tsim kom muaj Pab Neeg Tswj Kev Sib Raug Zoo 
ntawm Lub Zej Zog. Pab neeg no yuav tsum muaj cov tub ceev xwm 
ntau haiv neeg uas mob siab thiab tau kawm txog kev txhim kho txoj 
kev sib raug zoo ntawm MPD thiab lub zej zog kom zoo ntxiv.  

2.5.2 Lub hom phiaj loj ntawm CRC yog yuav tsum ua hauj lwm nrog lub zej 
zog cov koom haum thiab zej zog cov coj noj coj ua thiab Fab tub ceev 
xwm kom tsim txoj kev sib raug zoo uas kom muaj kev zoo rau ob tog 
neeg es tsis yog kev soj xyuas thiab soj ntsuam kev txhaum cai xwb.   

2.5.3 MPD nrog rau PCRC yog cov yuav xyuas cov ntsiab dej num rau  
Pab CRC. 

2.5.4 Tus thawj saib xyuas ntawm Pab CRC yuav tsum ceeb toom mus rau tus 
Thawj Tub Ceev Xwm hauv MPD.  

2.5.5 Tsim Tsa Kom Muaj Tus Neeg Pab Rau Lub Zej Zog. Pab CRC yuav 
teeb cov hauj lwm rau tej tug neeg ua hauj lwm hauv tej cheeb tsam 
uas yog hu ua “Tus Neeg Pab Zej Zog” thiab PCRC yuav pab txhawb 
raws li cov dej num muaj no.   

Nqe 3.  Kev Puas Siab Puas Ntsws. 

3.1 Ua Hauj Lwm Nrog Cov Tub Ceev Xwm thiab Tib Neeg Muaj Mob Puas Siab 
Ntsws. MPD pom tias tub ceev xwm txoj kev ua hauj lwm nrog cov neeg mob 
puas siab puas ntsws tsis yog puas rau tus tib neeg ntawv xwb tiam sis puas 
nrog rau tag nrho MPD txoj kev sib raug zoo rau lub zej zog. MPD txaus siab 
ua raws li cov nram no yog tsim nyog.    

3.1.1 Cov Kev Ua Zoo. MPD lees yuav soj ntsuam xyuas ntxiv thiab kho 
cov kev pab ntawm Pab Neeg Tiv Thaiv Kev Kub Ntxhov kom lawv 
cov kev pab muaj koob nrov npe zoo.   

3.1.2 Neeg Ua Hauj Lwm. MPD lees yuav tswj kom muaj cov tub ceev xwm 
CIT, tsawg kawg muaj ib tug tub ceev xwm CIT rau ib vuag sij hawm 
ua hauj lwm twg uas yuav daws teeb meem tau txhua lub sij hawm 
hauv lub zos thoob plaws.   

3.1.3 Pab CIT Muaj Cov Txawv Haiv Neeg. MPD yuav nrhiav thiab txhawb 
kom muaj cov tub ceev xwm poj niam, cov tub ceev xwm lwm haiv 
neeg, Asmeska Khab los koom nrog Pab Neeg Tiv Thaiv Kev Kub 
Ntxhov (“CIT”) kom muaj kev txuam nrog lwm haiv neeg thiab kev 
ncaj ncees hauv lub zos. 

3.2 Tub Ceev Xwm Yuav Tsum Meej Pem. MPD thiab lawv cov neeg ua hauj lwm 
yuav tsum paub khiav cov dej num tam tub ceev xwm raws li txoj kev ncua 
thiab tej thaum cov hauj lwm no muaj kev txaus ntshai thiab/los yog muaj 
kev nyuab ntawm ib ncig. Nws tseem ceeb heev rau Fab Tub Ceev Xwm 
kom cov neeg ua hauj lwm thiab cov pej xeem muaj kev ruaj ntseg yog li cov 
tub ceev xwm yuav tsum meej pem thiab ruaj siab ua tau txoj hauj lwm. 
MPD tswj kom ib tug tub ceev xwm twg yuav tau xaiv ib tug kws soj ntsuam 
kev puas siab puas ntsws ntawm peb tug kws soj ntsuam kev puas siab puas 
ntsws los soj ntsuam nws txoj kev ruaj siab ua hauj lwm. Raws li cov kev cai 
nram no.    

3.2.1 Fab Tub Ceev Xwm yuav MPD tswj kom cov neeg ua hauj lwm raug 
soj ntsuam raws li cov kev nram no:   

3.2.1.1 Yog muaj kev xav tias tsam tus tub ceev xwm twg muaj kev 
puas siab puas ntsws los yog tsis ruaj siab los ua nws txoj 
hauj lwm. Cov kev xav yuav tsum yog los ntawm ob tug 
thawj tswj saib xyuas los yog cov neeg ua hauj lwm ua ke 
uas muaj peev xwm paub los yog tau ncauj lus uas muaj 
tseeb los mus qhia rau tus thawj saib xyuas tias tus neeg ua 
hauj lwm ntawd yeej tam tom tau coj tus cuj pwm zoo xws li 
thiab tsim nyog tias yog nws muaj kev puas siab puas ntsws 
los yog kev tsis ruaj siab; thiab cov kev tshwm sim no:   

3.2.1.1.1 Thaiv tus neeg kom ua tsis tau nws txoj hauj 
lwm zoo; thiab 

3.2.1.1.2 Yuav tsis zoo sai yog tsis tau kev kho loj los 
yog kev tiv thaiv. 

 

3.2.1.2 Yog tus neeg ua hauj lwm muaj ib qho plaub ntug ua rau 
nws ib ce mob puas los yog raug hlwb puas loj heev.    

3.2.1.3 Yog tus neeg ua hauj lwm lees tias nws muaj kev puas siab 
puas ntsws los yog tsis ruaj siab ua txoj hauj lwm.   

3.2.1.4 Yog Fab Tub Ceev Xwm tus kws soj ntsuam mob los yog 
lwm cov kws muaj ntaub ntawv kho mob ntseeg tias tsim 
nyog yuav tau soj ntsuam tus neeg ua hauj lwm txoj kev puas 
siab puas ntsws.   

3.2.2 Cov Kev Soj Ntsuam Tus Neeg Ua Hauj Lwm Tus Cuj Pwm Uas Qhia 
Tau Tias Tsam Muaj Kev Mob Nkeeg Los Thaiv Qhov Nws Ua Nws 
Txoj Hauj Lwm. 

3.2.2.1  Kauj Ruam 1. Tus neeg ua hauj lwm tus thawj saib xyuas 
nws kiag yuav tau nug nws kom paub seb puas muaj tej 
yam teeb meem xws li no tshwm sim thiab seb puas tsim 
nyog kev soj ntsuam ntxiv. Thaum nug tus neeg ua hauj, 
nws yuav tsum muaj txoj cai los piav nws tus cuj pwm los 
yog qhov teeb meem uas ua rau kom muaj kev txhawj txog 
nws. Tom qab nug tus neeg ua hauj lwm tag, tus thawj saib 
xyuas yuav tsum:   

• txiav txim tias  tsis pom muaj kev mob dab tsi, tsis muaj 
kev cuam tshuam nrog txoj kev ua hauj lwm, los yog 
kho tau qhov mob tsis tas yuav mus ntsib kws kho mob 
los yog cov kws kho mob muaj ntawv tso cai; los yog    

• qhia tus neeg ua hauj lwm txog qhov teeb meem thiab 
qhia rau nws paub tias tus thawj saib xyuas yuav soj 
xyuas kom ze tus neeg ua hauj lwm txoj kev zoo zuj zus 
mus; los yog    

• Pom zoo qhia rau tus Thawj Tub Ceev Xwm tias tus 
neeg ua hauj lwm yuav tsum tau raug xa mus nrhiav 
kev pab soj ntsuam txog nws lub peev xwm ua txoj 
hauj lwm.    

Yog tus thawj saib xyuas pom tias muaj teeb meem, 
nws yuav tau txhawb kom tus neeg ua hauj lwm hu mus 
rau qhov kev pab rau cov neeg ua hauj lwm hu ua 
Employee Assistance Program (EAP). Tsis tas yuav ua 
raws li Kauj Ruam 1 yog tias qhov teeb meem yuav 
tsim kev puas tsuaj rau tus tub ceev xwm los yog lwm 
tus neeg los yog lwm qhov teeb meem.   

3.2.2.2 Kauj Ruam 2. Yog tus thawj saib xyuas qhia rau tus Thawj 
Tub Ceev Xwm tias nws pom zoo tus neeg ua hauj lwm 
mus nrhiav kev pab soj ntsuam, tus thawj saib xyuas yuav 
tau sau tsab ntawv ceeb toom uas teev qhia cov ntsiab lus 
tseeb txog tus neeg ua hauj lwm seb vim li cas nws thiaj 
tsim nyog nrhiav kev pab, thiab qhov teeb meem txwv tus 
neeg ua hauj lwm txoj kev ua hauj lwm.    

3.2.2.3 Kauj Ruam 3. Thaum txais tau tus thawj saib xyuas tsab 
ntawv sau qhia, tus Thawj Tub Ceev Xwm yuav tsum muab 
qhov teeb meem coj los soj ntsuam. Tus Thawj Tub Ceev 
Xwm yuav tsum:    

 

• Txiav txim tias  tsis pom muaj kev mob dab tsi, tsis 
muaj kev cuam tshuam nrog txoj kev ua hauj lwm, los 
yog kho tau qhov mob tsis tas yuav mus ntsib kws kho 
mob los yog cov kws kho mob muaj ntawv tso cai; los 
yog 

• Qhia rau tus neeg ua hauj lwm tus thawj saib xyuas kom 
soj ntsuam kom ze seb puas muaj kev zoo zus ntxiv; los 
yog   

• Qhia rau tus neeg ua hauj lwm kom yuav tsum tau mus 
nrhiav kev pab soj ntsuam txog nws lub peev xwm ua 
txoj hauj lwm. 

Nqe 4.  Chaw Ua Hauj Lwm Muaj Lwm Hom Neeg. 

4.1 Cov Hom Phiaj. MPD rov qhia kom tseeb tias lawv ntiav neeg ua hauj lwm 
kom muaj ntau hom neeg ntawm cov qib hauj lwm kom ncaj ncees. MPD 
yuav tsis muaj kev ntxub ntxaug txog tej tug tib neeg twg vim yog tus neeg 
ntawv haiv neeg, lub teb chaws nws yug nyob, poj niam los yog txiv neej, 
hom dab qhuas kev ntseeg, los yog kev nkauj nraug xis poj niam los yog txiv 
neej, los yog tej laj thawj dab tsi txawv. Kom lwm hom neeg txhob me siab 
tuaj nrhiav hauj lwm ua, MPD yuav tsim txoj kev pab nrhiav thiab ceev cov 
neeg ua hauj lwm. MPD yuav ua txoj dej num zoo tshaj plaws kom nrhiav 
tau, ntiav tau thiab txhawb cov neeg ua hauj lwm mus qib siab, kom muaj 
lwm cov haiv neeg, neeg Asmeska Dub, Neeg Asmeska Khab, cov poj niam, 
thiab cov neeg uas tsis taus. Ntxiv mus, ob tog neeg yuav ua hauj lwm kom 
MPD yog fab tub ceev xwm uas: 

• Hwm ntau haiv neeg txawv; 

• Tsim kev ntiav neeg ua hauj lwm kom ncaj ncees thiab txhawb 
txhua hom neeg, txhua qib neeg hauv lub koom haum;   

• Tsim lub chaw ua hauj lwm kom txhua tus neeg ua hauj lwm txaus 
siab nyob thiab pom lawv tus kheej muaj nuj nqis;  

• Ua hauj lwm zoo rau hauv lub zej zog los nrhiav cov tub ceev xwm 
uas yog hom neeg tsis muaj sawv cev txaus nyob rau hauv Fab Tub 
Ceev Xwm; thiab   

• Yog thawj tsib lub chaw tub ceev xwm ua hauj lwm zoo tshaj uas 
loj xws li lwm lub uas Fab Tswj Kev Ncaj Ncees thiab Tsoom Fwb 
FBI soj ntsuam ib xyoos twg pom.   

4.2 Kev Nrhiav Neeg Ua Hauj Lwm. 

4.2.1 Laj Thawj. MPD yuav tsim lub tswv yim los tswj thiab nrhiav neeg ua 
hauj lwm kom txhim kho tau txoj kev ntiav lwm hom neeg ua hauj 
lwm; cov neeg ua hauj lwm ntau qib; thiab cov neeg ua cov hauj lwm 
ntawd npaj yuav mus ua hauj lwm qib siab uas yog tsim nyog muaj 
kev cog lus yuav los coj zoo rau tej qib hauj lwm twg, txawm yuav 
yog xaiv tau los yog raug xaiv rau hauv Fab Tub Ceev Xwm. Thaum 
tsim lub tswv yim no, MPD yuav rov xyuas thiab xav txog tej tswv 
yim zoo uas tau siv los nrhiav neeg yav dhau los uas yog tsim los 
ntawm tus thawj Doug Belton thiab Pab Neeg Nrhiav Lwm Haiv 
Neeg Ua Hauj Lwm. MPD yuav siv ib co tswv yim no rov los ua raws 
mus ntxiv. Ntxiv mus, MPD yuav tswj cov kev hloov ntawm txoj kev 
ntiav neeg ua hauj lwm raws li muaj nyob rau tsab ntawv tshaj tawm 
Background Investigation Unit Quality Assurance thaum xyoo 2002.  

4.2.2 Ntiav Tus Thawj Coj. Minneapolis Fab Tub Ceev Xwm yuav muab 
txoj hauj lwm Thawj Coj rau ib tug tub ceev xwm kom nws tswj xyuas 
txoj kev nrhiav neeg ua hauj lwm thiab tswj PCRC.    

4.2.3 Koom Tes Nrog Zej Zog. Raws li txoj kev nrhiav neeg ua hauj lwm, 
Minneapolis Fab Tub Ceev Xwm thiab PCRC yuav koom tes nrog lub 
zej zog cov koom haum. Cov koom haum no yuav muaj xws li cov 
nram no tiam sis tsis txwv lwm cov:    

• Barbara Schneider Foundation 
• American Indian Movement, Peacemaker Center 
• A.W.M.I.N. 
• Southeast Asian Community Council 
• Chicanos Latinos Unidos en Servicios (C.L.U.E.S.) 
• The City, Inc. 
• Minneapolis American Indian Center, Metropolitan Urban Indian 

Directors 
• Minneapolis Urban League 
• Minnesota State Baptist Convention, Inc. 
• OutFront Minnesota 
• Somali American Friendship Association 
• Upper Midwest American Indian Center 
• Urban Coalition 
• University of Minnesota Student Legal Services 

4.2.4 Pab PCRC. Thaum tsim lub tswv yim nrhiav neeg ua hauj lwm, MPD 
yuav tham nrog pab neeg pej xeem txhawb Tub Ceev Xwm Txoj Kev 
Sib Raug Zoo nrog Pej Xeem (“PCRC”) kom paub txog tej yuav 
yuam kev thaum nrhiav neeg ua hauj lwm; kom paub cov koom haum 
hauv zej zog uas txaus siab koom tes nrog MPD nrhiav neeg ua hauj 
lwm los hauv cov zej zog.   

4.2.5 Pab Nrhiav Lwm Haiv Neeg Ua Hauj Lwm. MPD yuav tsim ib pab 
neeg nrhiav lwm haiv neeg ua hauj lwm hu ua Multicultural 
Recruitment Team los mus: 

 

• Nrhiav tej chaw uas MPD nrhiav tau cov poj niam, tib neeg lwm 
haiv neeg, Asmeskas Dub, Asmeska Khab thiab cov GLBT; 

• Nrhiav tej kev ncua ntawm txoj kev ntiav thiab txhawb cov poj 
niam, lwm haiv neeg, Asmeskas Dub, Asmeska Khab thiab cov 
GLBT; 

• Nrhiav tswv yim los daws tej teeb meem;   

• Ua hauj lwm pab MPD los tsim kev sib raug zoo nrog cov koom 
haum hauv cov zej zog kom muaj kev koom tes nrog Fab Tub Ceev 
Xwm txoj kev nrhiav neeg ua hauj lwm; thiab   

• Xyuas kom ze kom muaj cov poj niam, lwm haiv neeg thiab 
Asmeska Khab txuam nrog txoj kev pab nrhiav neeg ua hauj lwm.    

• Lwm cov kev nrhiav neeg ua hauj lwm rau tej lub sij hawm.    

• PCRC yuav qhia rau pab neeg nrhiav lwm haiv neeg ua hauj lwm 
txog tej co koom haum hauv zej zog uas txaus siab koom tes nrog 
MPD nrhiav neeg hauv lawv cov zej zog tuaj mus cuag hauj lwm 
nrog pab neeg no kom muaj kev koom tes.   

Pab Neeg yuav ua raws li tus Thawj Coj Nrhiav Neeg hais. Pab 
Neeg Nrhiav Lwm Haiv Neeg Ua Hauj Lwm yuav npaj cov lus 
tshaj tawm ib xyoos kawg twg los qhia txog cov dej num thiab 
luam tsab ntawv no qhia rau PCRC. Tsab ntawv no yuav muaj 
qhia txog Pab Neeg Nrhiav Lwm Haiv Neeg Ua Hauj Lwm, cov 
nyiaj txiag ntiav pab neeg no thiab cov uas lawv tau ua tiav rau 
xyoo dhau los.   

4.2.6 Pab Neeg Nthuav Tswv Yim. MPD yuav hu ib pab neeg nthuav tswv 
yim ib xyoos ib zaug twg kom muab tau tswv yim los ntawm cov pej 
xeem hauv cov zej zog, cov tub ceev xwm, cov txawv lwm haiv neeg, 
neeg Asmeskas Khab, neeg Asmeska Dub, cov poj niam thiab GLBT 
thiab cov neeg ntiav tuaj ua hauj lwm tshiab kom txhim kho lub tswv 
yim nrhiav neeg ua hauj lwm.  

4.2.7 Rov Xyuas Lub Tswv Yim Nrhiav Neeg Ua Hauj Lwm Nrog PCRC. 
MPD yuav rov muab lub tswv yim nrhiav neeg los xyuas nrog PCRC 
thaum xyoo kawg seb lub tswv yim puas ua hauj lwm zoo thiab xyuas 
seb yuav hloov mus li cas thiaj tsim nyog los yog haum.    

4.3 Pab Neeg Ntiav Neeg Ua Hauj Lwm Kom Muaj Ntau Hom Neeg.   

4.3.1 Cov Pej Xeem Sawv Cev hauv PCRC yuav qhia rau Pab Neeg Nrhiav 
Lwm Haiv Neeg Ua Hauj Lwm txog cov koom haum hauv zej zog uas 
txaus siab koom tes nrog Fab Tub Ceev Xwm nrhiav neeg hauv lawv 
cov zej zog uas pab tsim thiab tswj cov kev koom tes.  

4.3.2 Cov Pej Xeem Sawv Cev rau PCRC yuav ua hauj lwm txhawb cov 
koom haum kom tsa tej koom txoos uas yuav pab tau MPD nrhiav 
neeg ua hauj lwm.   

4.3.3 Cov Pej Xeem Sawv Cev rau PCRC yuav tau qhia rau Pab Neeg 
Nrhiav Lwm Haiv Neeg Ua Hauj Lwm txog cov koom txoos hauv lub 
zej zog uas yuav pab tau lawv txoj kev nrhiav neeg ua hauj lwm.   

4.3.4 MPD yuav txhawb tag nrho cov tub ceev xwm kom mus koom tej 
koom txoos hauv zej zog, raws li muaj neeg khiav dej num txaus, uas 
tsim nyog cia rau tub ceev xwm mus koom tau tej koom txoos.   

4.3.5 Kev Soj Ntsuam Kev Puas Siab Puas Ntsws. 

4.3.5.1 Soj Ntsuam Peev Xwm Khiav Dej Num. MPD yuav tsim 
cov kev los soj ntsuam tub ceev xwm lub peev xwm ua dej 
num kom paub cov neeg txoj kev puas siab puas ntsws 
tseeb. Cov kev soj ntsuam no yuav tsum muaj ib xyoos 
kem ib xyoos ib zaug twg.   

4.3.5.2 Rov Xyuas Cov Kev Soj Ntsuam. MPD thiab PCRC yuav 
rov xyuas lawv txoj kev soj ntsuam kev puas siab puas 
ntsws. Yuav tsum tau xaiv kom muaj peb tug kws soj 
ntsuam kev puas siab ntsws uas muaj ntawv cog lus thiab 
soj ntsuam ncaj ncees zaum ob tom qab soj ntsuam thawj 
zaug uas pom muaj tej kev tsis zoo raug siab.  
 

4.3.6 Rov Xyuas Txoj Kev Ntiav Neeg Ua Hauj Lwm. MPD yuav rov xyuas 
txoj kev ntiav neeg ua hauj lwm kom zoo zoo thiab npaj tsab ntawv 
tshaj qhia txog seb rov xyuas pom dab tsi. Txoj kev rov xyuas dua no 
muaj xyuas txhua kauj ruam thiab tej yam txawv uas tau txwv kom 
tej tug neeg tsis tau txoj hauj lwm ua. Raws li txoj cai Minnesota 
Government Data Practices Act, tsab ntawv no yuav muab qhia rau 
PCRC.   

4.4 Txhawb/Xaiv Lwm Haiv Neeg Ua Hauj Lwm.   

4.4.1 Xyuas Txoj Kev Ua Hauj Lwm Lawm Yav Tom Ntej. MPD yuav npaj 
cov ntaub ntawv kom muaj piav cov kev kawm pab kev ua hauj lwm 
zoo uas tseem ceeb rau cov neeg ua hauj lub neej. MPD yuav xyuas 
cov tib neeg ntawm txhua haiv neeg, cov neeg Asmeskas Dub, cov poj 
niam, Asmeskas Khab thiab cov pej xeem hauv GLBT los ua txoj hauj 
lwm tam tus thawj saib xyuas, tus tswj dej num, thiab hauj lwm txiav 
txim txog kev cai thiab cov hauj lwm muaj qib los yog ris npe corporal, 
sergeant, ERU commander, thawj saib xyuas K-9, lieutenant, captain, 
kws soj ntsuam, thawj tswj tub ceev xwm, thiab lwm cov qib hauj lwm 
tseem ceeb. Cov ntaub ntawv no yuav khaws cia kom cov tib neeg 
hauv MPD muab tau los siv yooj yim. MDP yuav luam ib tsab muab 
rau PCRC.   

4.4.2 Muaj Kev Tuav Tswv Yim Zoo. MPD yuav tsim ib txoj kev pab tuav 
tswv yim zoo rau tag nrho cov qib hauj lwm saum toj no. MPD yuav 
saib cov poj niam tub ceev xwm, tub ceev xwm lwm haiv neeg, tub 
ceev xwm Asmeska Khabs uas muaj nyob rau hauv txoj kev pab nrog 
rau kev sau qhia txog cov poj niam thiab txiv neeg muaj li cas thiab 
lwm haiv neeg uas koom tes nrog qhov kev pab muaj pes tsawg leej.   

4.4.3 Kev Ceeb Toom. MPD pom tias muaj cov ntaub ntawv ntawm nqe 
4.4.1 no rau cov thawj saib xyuas, cov tswj dej num thiab cov txiav 
txim rau kev cai pom xwb yuav tsis txaus. Yog li MPD yuav taug qab 
cov neeg ua hauj txoj kev kawm thiab kev nce qib hauj lwm raws lawv 
haiv neeg, seb yog poj niam los yog txiv neej thiab txhua qib hauj 
lwm. Thaum taug qab pom tias tsis muaj poj niam tub ceev xwm, lwm 
haiv neeg tub ceev xwm, thiab neeg Asmeskas Khab tub ceev xwm 
sawv cev txaus1 hauv cov qib hauj lwm. MPD yuav luam tawm thiab 
yais rau PCRC phau ntawv xov xwm qhia txog cov ntsiab lus soj 
ntsuam taug pom thiab qhia Fab Tub Ceev Xwm cov hauj lwm tau 
khiav nrhiav poj niam tub ceev xwm, cov Asmeskas Dub tub ceev 
xwm thiab cov Asmeskas Khab tub ceev xwm.   

4.4.4 Kev Pab Ua Qauv Qhia. Minneapolis Fab Tub Ceev Xwm yuav tsim 
kom muaj ib txoj kev pab ua qauv qhia rau txhua qib hauj lwm. MPD 
yuav xyuas kom ze seb puas muaj kev koom tes los ntawm cov poj 
niam tub ceev xwm, tub ceev xwm lwm haiv neeg, Asmeskas Khab 
tub ceev xwm hauv txoj kev pab. MPD yuav luam tawm tsab ntawv 
tshaj tawm qhia cov poj niam thiab txiv neej thiab lwm cov haiv neeg 
uas tau koom tes nrog txoj kev pab no. 

 

1 "tsis muaj sawv cev txaus" txhais raw li muaj huav txoj cai Title VII. 

4.4.5 Tswj Kev Khiav Dej Num. MPD yuav ua raws li cov lus pom zoo los 
ntawm lub Zos Minneapolis txoj kev tswj kev khiav dej num txog kev 
txhawb tej co tib neeg kom nce qib hauj lwm siab thiab pab zog siab 
rau cov tib neeg ua hauj lwm uas muaj tsos zoo li xav nce qib hauj 
lwm mus kom siab hauv lub chaw ua hauj lwm.    

4.4.6 Lub Zos Txoj Kev Pab Tsim Muaj Cov Coj Noj Coj Ua. MPD yuav 
kheev thiab txhawb kom muaj kev koom tes rau Lub Zos Minneapolis 
Txoj Kev Pab Tsim Muaj Cov Coj Noj Coj Ua. MPD yuav saib seb 
puas muaj kev koom tes los ntawm cov poj niam tub ceev xwm, tub 
ceev xwm lwm haiv neeg, Asmeskas Khab tub ceev xwm hauv txoj 
kev pab no thiab tshaj qhia cov soj ntsuam tau.  

4.4.7 Kev Pab Ntxiv Nyiaj Kawm Ntawv Rov Qab. MPD yuav nrhiav ib txoj 
kev pab ntxiv nyiaj rov qab rau txhua tus tub ceev xwm uas xav mus 
kawm ntawv ntxiv kom txhawb lawv txoj kev kawm kom muaj peev 
xwm nce qib hauj lwm tau. MPD yuav xyuas saib seb puas muaj kev 
koom tes los ntawm cov poj niam tub ceev xwm, tub ceev xwm lwm 
haiv neeg, Asmeskas Dub tub ceev xwm thiab Asmeskas Khab tub 
ceev xwm nrog txoj kev pab no. Yog lub zos pom tias muaj nyiaj 
txiag txaus, MPD yuav sib tham thiab tuav tswv yim nrog cov tub 
ceev xwm hauv Police Officers Federation of Minneapolis 
(Federation) txog cov kev cai thiab kev khiav txoj kev pab.    

4.5 Txhim Kho Qhov Chaw Ua Hauj Lwm. MPD nrhiav kev los tswj lub chaw ua 
hauj lwm kom txhua tus neeg ua hauj lwm txaus siab xis nyob thiab pom tias 
muaj kev vam rau lawv tus kheej nce qib hauj lwm.  

4.5.1 MPD, nrog rau cov tswv yim thiab kev txhawb los ntawm PCRC yuav 
tsum tswj ib txoj kev soj ntsuam cov tib neeg ua hauj lwm cov kev xav 
txog MPD lub chaw ua hauj lwm thiab seb lawv puas xav tias txhua 
tus tib neeg ua hauj lwm puas puav leej muaj feem nces taus qib hauj 
lwm sib luag hauv Fab Tub Ceev Xwm. Tom qab soj ntsuam tag, 
MPD yuav soj ntsuam zoo xws li no txhua txhua ob peb lub hlis twg ib 
zaug. Cov ntawv soj ntsuam tau yuav muab coj los sau qhia thiab tshaj 
thiab qhia pub rau PCRC. Cov kev soj ntsuam yuav cia cov tub ceev 
xwm teb yam tsis muaj leej twg paub tias nws yog leej twg, yog tias 
nws yeem, thiab yog tsim nyog, yuav xav kom tus tub ceev xwm qhia 
nws haiv neeg thiab seb nws yog poj niam los yog txiv neej.   

4.5.2 MPD yuav ua hauj lwm nrog Pab Neeg Nrhiav Lwm Haiv Neeg Ua 
Hauj Lwm thiab PCRC los xyuas cov soj ntsuam tau thiab tuav tswv 
yim los daws cov teeb meem uas pom muaj tshwm sim.    

4.5.3 PCRC yuav pab MPD nrhiav nyiaj txiag los khiav cov kev soj ntsuam 
no thiab yuav tswj tej tswv yim uas pom tshwm sim muaj tawm hauv 
cov kev soj ntsuam los. 

4.6 Kev Ntiav Neeg Ua Hauj Lwm. Ob tog neeg lees paub tias yuav tsis muaj 
ntau haiv neeg ua hauj lwm yog MPD txwv tsis ntiav neeg ua hauj lwm los 
yog txwv tsis txhawb thiab yuav muaj neeg poob hauj lwm. Yog li MPD 
yuav nrhiav kom muaj pob nyiaj thiab lub tswv yim los ntiav neeg ntxiv 
thiab txhawb kom neeg nce qib hauj lwm. 

Nqe 5.  Ras Txog thiab Paub Txog Lwm Haiv Neeg. Kom paub txog cov neeg txawv hauv 
lub zej zog thiab hauv MPD, MPD yuav ua hauj lwm nrog Tub Ceev Xwm Txoj Kev Sib 
Raug Zoo nrog Pej Xeem thiab lwm cov coj noj coj ua thiab yuav nrhiav kev pab thiab kev 
txhawb los ntawm cov kws muaj txuj ci.  

5.1  Cov Hom Lus. MPD pom tias lub zej zog uas nws ua hauj lwm pab muaj ntau 
cov kev cai dab qhuas, ntau haiv neeg, ntau hom neeg thiab ntau hom kev sib 
daj dees. Vim cov hom lus sib txawv tsim teeb meem rau txoj kev txuas lus, 
thiab yog ib txoj kev tseem ceem ua hauj lwm nrog tib neeg, MPD lees yuav:   

5.1.1 Soj ntsuam ib xyoos ib zaug twg seb hom lus twg yog hom siv heev 
dua hauv lub Zos.   

5.1.2 Luam tawm tej ntaub ntawv tshaj xo kom muaj sau ua ntau hom lus li 
cov nram no tiam sis tsis txwv lwm hom lus:    

 

• Lus Askiv 
• Lus Mev 
• Lus Hmoob 
• Lus Xausmavlim 

 

5.1.3 Ob peb lub hlis twg yuav rov xyuas seb cov hom lus nyob rau nqe 
5.1.2 puas tseem yog cov siv heev dua hauv lub Zos thiab hloov cov 
lus sau raws li kev tsim nyog.    

5.1.4 Qhia cov tub ceev xwm kom paub tias cov hom lus siv heev hauv lub 
Zos yog cov twg thiab paub tias muaj kev pab txuas lus zoo.   

5.1.5 Txhawb cov tub ceev xwm kom kawm lwm hom lus ntxiv rau lus 
Askiv thiab nrhiav lwm txoj kev raws li cov tub ceev xwm txaus siab 
kawm.   

5.1.6 MPD yuav xyuas kom muaj nyiaj txiag ua dej siab rau cov tub ceev 
xwm uas kawm tau lwm hom lus ntxiv rau lus Askiv tom qab sib tham 
thiab sib cog lus nrog lub Federation txog cov kev cai thiab kev lees lus 
ntawm hom kev pab.   

5.1.7 MPD yuav sau qhia rau hauv tsab ntawv tshaj xo txhua txhua xyoo 
txog cov neeg ua hauj lwm uas kawm tau lwm hom lus dua li lus Askiv 
thiab paub lwm hom lus.  

5.2 Kev Kawm. 

5.2.1 MPD yuav siv cov tub ceev xwm thiab lwm cov tib neeg hauv lub zej 
zog los uas yog lwm haiv neeg sib txawv thiab yog lwm hom neeg los 
qhia txog kev sib txuas lus nrog lwm haiv neeg, los yog lwm cov neeg 
uas yeem kev sib deev txawv.   

5.2.2 Cov Pej Xeem Sawv Cev rau PCRC yuav ua hauj lwm txhawb cov 
koom haum hauv zej zog kom tsa tej koom txoos kom muaj kev qhia 
txog lwm haiv neeg hauv MPD cov tub ceev xwm.   

5.2.3 Cov Pej Xeem Sawv Cev rau PCRC yuav qhia thiab ceev rau MPD 
txog tej koom txoos hauv zej zog uas zoo rau cov tub ceev xwm tuaj 
koom nrog kom pab qhia lawv ras txog cov haiv neeg sib txawv.  

5.2.4 MPD yuav txhawb tag nrho cov tub ceev xwm kom mus koom zej zog 
cov koom txoos thiab yog muaj neeg ua hauj lwm txaus, cia cov tub 
ceev xwm ua hauj lwm mus koom tej koom txoos zoo li.   

Nqe 6.  Tub Ceev Xwm Kev Ntxub Ntxaug. Tub ceev xwm kev ntxub ntxaug yog tub 
ceev xwm kev txiav txim raws haiv neeg. Feem ntau qhov no yog “xaiv hgaiv neeg los  
ntxub,” uas kev ntxub ntxaug tsis yog txhaum xwn, nws tseem yog txhaum txoj kev cai lij 
choj. MPD yeej tsis cia thiab tsis uv txhua yam kev ntxub ntxaug. Kom MPD daws tau cov 
kev txhawj xeeb uas pej xeem muaj txog tub ceev xwm kev ntxub ntxaug, MPD lees yuav 
ua raws li cov kev cai nram no.   

6.1 Soj Ntsuam Ntxiv thiab Soj Xyuas. MPD yuav ua hauj lwm nrog Pab Sawv 
Cev Txiav Txim rau Kev Txhaum Cai thiab Kev Ncaj Ncees los soj ntsuam 
ntxiv thiab soj xyuas kev tub ceev xwm nres neeg ntawm kev hauv 
Minneapolis. Cov hom kev nres neeg, lub sij hawm nres neeg, kev siv cov 
ntaub ntawv soj ntsuam tau thiab kev cai ceeb toom uas Pab Sawv Cev Txiav 
Txim rau Kev Txhaum Cai thiab Kev Ncaj Ncees tsis tau tsim muaj. Tiam 
sis, MPD yuav soj ntsuam raws li PCRC txaus siab nrog rau lwm cov chaw 
ua hauj lwm. Muaj 800 MHz ces muab cov ntaub ntawv txog tus tib neeg 
thiab chaw nyob tau yooj yim. Kom lub zej zog muaj kev txaus siab thiab 
muaj tub ceev xwm sawv cev nrog txoj kev txiav txim, MPD yuav kom cov 
Sawv Cev rau PCRC thiab lub Federation ntawm MPD muaj kev koom tes 
nrog rau Pab Sawv Cev Txiav Txim rau Kev Txhaum Cai thiab Kev Ncaj 
Ncees. 

6.2 Kev Ceeb Toom. MPD yuav ua raws li cov kev cai ceeb toom uas tsim muaj 
nrog Pab Sawv Cev Txiav Txim rau Kev Txhaum Cai thiab Kev Ncaj Ncees. 

6.3 Yais Tawm Ntawv Muaj Npe. MPD yuav muab ntawv muaj npe thiab chaw 
nyob rau txhua tus tub ceev xwm kom nws muab tau rau tib neeg thaum twg 
nug txog.   

6.4 Kev Kawm. MPD yuav muab cov kev kawm ntawm Nqe 9 los qhia cov tub 
ceev xwm.   

Nqe 7.  Tub Ceev Xwm Kev Ris Lub Nras – Cov Lus Tsis Txaus Siab thiab Kev  
Qhuab Qhia. 

7.1 Kev Ris Lub Nras. MPD phau ntawv qhia raws li lub xeev thiab tsoom fwv 
cov kev cai yog cov tswj cov tub ceev xwm cov cuj pwm. Tus tub ceev xwm 
twg tsis ua raws cov kev cai raws li phau ntawv no teev muaj cia yuav raug 
kev qhuab qhia.   

7.2 Kauj Ruam Foob Kev Tsis Txaus Siab. Kom cov pej xeem tso siab rau fab 
tub ceev xwm, fab tub ceev xwm yuav tau muaj kev qhuab qhia tsim nyog 
thiab kom nruj rau lawv cov tub ceev xwm. Fab tub ceev xwm yuav tsum 
muaj cov lus foob tsis txaus siab kom tsim nyog raws sij hawm. Cov kauj 
ruam foob no tseem ceeb rau fab tub ceev xwm lub koob lub npe ntawm zej 
zog, tiam sis yuav muab cov lus tseem ceeb tsim nyog rau fab tub ceev xwm 
kom pom qab yuav daws cov teeb meem li cas.   

7.2.1 MPD yuav tsim kom muaj thiab tswj tsab ntawv ceeb toom hu ua 
"Minneapolis Police Conduct Incident Report Form" los siv thaum soj 
ntsuam.   

7.2.2 MPD yuav npaj tsab ntawv ceeb toom Minneapolis Police Conduct 
Incident Report Form no kom sau ua cov hom lus nram no tab sis tsis 
txwv lwm hom lus thiab:  

 

• Lus Askiv 
• Lus Mev 
• Lus Hmoob 
• Lus Xausmavlim 

7.2.3 Tsab ntawv foob yuav tsum xa mus rau tus Thawj Tswj hauv Internal 
Affairs Unit (IAU) uas yog chaw xyuas teeb meem muab coj los 
xyuas kom zoo. Tom qab saib tas, yuav paub tias tsab lus foob puas 
tsim nyog kev soj ntsuam los yog tsis tsim nyog, ces yuav muab tsab 
ntawv xa mus rau IAU los yog tus thawj saib xyuas ntawm tus tub 
ceev xwm cheeb tsam ua hauj lwm. Yog xyuas pom tias tsis tau muaj 
qhov ua kev tsis zoo, mam li muab tswv yim qhia tias yuav ua li cas 
rau tsab lus foob. 

7.2.4 MPD lees tias tsab ntawv ceeb toom Minneapolis Police Conduct 
Incident Report Form thiab tag nrho cov ntaub ntawv teev qhia muaj 
no yuav muaj nyob rau MPD txhua cheeb tsam, hauv IAU thiab hauv 
cov koom haum hauv zej zog, nrog rau cov nram no tiam sis tsis txwv 
lwm cov: 

• Barbara Schneider Foundation 
• American Indian Movement, Peacemaker Center 
• A.W.M.I.N. 
• Minneapolis American Indian Center, Metropolitan Urban Indian 

Directors 
• Southeast Asian Community Council 
• Chicanos Latinos Unidos en Servicios (C.L.U.E.S.) 
• The City, Inc. 
• Minneapolis Urban League 
• Minnesota State Baptist Convention, Inc. 
• OutFront Minnesota 
• Somali American Friendship Association 
• Upper Midwest American Indian Center 
• Urban Coalition 
• University of Minnesota Student Legal Services 

 

7.2.5 MPD lees yuav tswj kom cov neeg ua hauj lwm kawm txog cov kauj 
ruam ceeb toom kev tsis txaus siab thiab xyuam sau kom tsab ntawv 
tsis txaus siab Incident Report tiav thiab xa li cas.   

7.2.6 MPD yuav qhia rau cov thawj saib xyuas kom paub tias yuav ua li cas 
thaum txais tau ib tsab ntawv tsis txaus siab txog tub ceev xwm txoj 
kev ua tsis zoo.  

7.2.7 MPD yuav hloov cov ntawv Kev Cai thiab Kauj Ruam Yuav Xa thiab 
Xa Nrhiav Kev Pab (PPI) kom tshem tawm cov lus nram no: “Yuav 
tsis txais cov lus tsis txaus siab uas hais txog kev zes, cuj pwm thiab ua 
phem yog tsis qhia tseeb tias qhov cuj pwm ua txhaum MPD cov kev 
cai thiab kauj ruam yog dab tsi”.    

7.2.8 Lub chaw daws teeb meem Internal Affairs yuav tsim kom muaj ntawv 
tshaj qhia txog fab tub ceev xwm txoj kev ua hauj lwm.   

7.3. Kev Qhuab Qhia. Tsoom Fwv Teb Chaws Asmeskas thiab Xeev Minnesota 
cov kev cai yog qhuab qhia tsis tau cov neeg ua hauj lwm rau pej xeem yog 
tias tsis muaj paus muaj ntsis tseeb. Txoj kev muaj paus muaj ntsis tseeb yog 
txhais tau tias rau txim tsis tau rau ib tug neeg yog tsis muaj “kev ncaj ncees” 
thiab tus neeg ua hauj lwm muaj txoj cai foob kev tsis txaus siab rau tus neeg 
pab txiav txim los yog tus pab pej xeem kev ncaj ncees. 

7.3.1 Them Nyiaj Hli thaum Tawm Hauj Lwm. Thaum lub chaw ua hauj lwm 
rau pej xeem pom tias cov kev iab liam txog ib tug neeg ua hauj lwm 
tsim muaj teeb meem uas tsim nyog tus neeg ua hauj lwm tawm hauj 
lwm kom thaum twg soj ntsuam tag thiab paub lub txim rau nws, the 
neeg ua hauj lwm muaj cai tawm hauj lwm tiam sis yuav tsum tau nyiaj 
hli noj rau lub sij hawm tawm hauj lwm vim cov kev cai lij choj tswj 
tsis rau txim rau cov tib neeg yog tsis muaj paus muaj tsis tsim nyog.    

7.3.2 Cov Kev Qhuab Qhia. Raws li cov kev pab hauv Minneapolis Civil 
Service Rules thiab MPD phau ntawv Qhuab Qhia, cov kev qhuab 
qhia muaj qhia, hais lus qhia, sau ntawv qhia, ncua tawm hauj lwm ib 
ntus, txo qib hauj lwm kom qis thiab tshem tawm hauj lwm kiag. Ob 
phau ntawv qhuab qhia muaj kev txhim kho kom yog thiab tsis pub 
txhob txwm tsim txom.   

7.3.3 Tshaj Qhia Txog Cov Kev Qhuab Qhia. Raws li Tsoom Fwv 
Minnesota txoj cai Data Practices Act, MPD yuav npaj tsab ntawv qhia 
txog cov lus ceeb toom foob txog cov tub ceev xwm thiab cov kev rau 
txim nrog rau hom kev qhuab qhia vim cov lus ceeb toom foob.   

Nqe 8.  Tshem Me Nyuam Tawm Hauv Tsev/Tshem Tawm Hauv Tsev   

8.1  MPD pom tias thaum twg ib tug me nyuam raug tshem tawm hauv nws lub 
tsev, tsis yog kev puas siab rau tus me nyuam xwb tiam sis muaj kev puas siab 
rau nws tsev neeg thiab nws lub zej zog tib si. MPD lees ua raws li cov kev cai 
kom tswj txoj kev tshem me nyuam tawm kom tsawg yog tsim nyog tiv thaiv 
tau tus me nyuam txoj kev ruaj ntseg.  

8.1.1 MPD yuav koom kev sib tham nrog cov chaw txhua txhua ob peb lub 
hlis ib zaug twg txog cov kev tshem tawm tsev thiab cov kauj ruam siv 
los tshem me nyuam tawm hauv lawv cov tsev.   

• Juvenile Detention 
• SOS (Social Out reach Services) 
• Truancy 
• St. Joseph's 
• Child Welfare 
• Hennepin County 

8.1.2 MPD lees yuav rov muab los nrog PCRC xyuas kom zoo; 
 

• Cov me nyuam uas raug tshem tawm tsev vim yog txoj kev txawv 
haiv neeg. 

• Cov kev cai tsim kev hloov kom tsim nyog thiab kev cai tshiab.   
• Xyuas kev pab kom zoo ntxiv rau cov chaw pab rau txoj kev tawm 

vaj tse.   

8.1.3 MPD lees tias cov tub ceev xwm yuav ua hauj lwm nrog cov koom 
haum pab txiav txim seb puas tsim nyog tshem tus me nyuam tawm 
hauv nws tsev. Tsab ntawv sau mus qhia rau tsev neeg txog tej kev 
txiav txim yuav sau ua lawv hom lus uas tsim nyog.   

Nqe 9.  Kev Kawm. Ob tog neeg pom tias MPD cov neeg ua hauj lwm txoj kev kawm 
ntxiv yog ib txoj kev zoo rau txoj kev sib raug zoo ntawm cov tub ceev xwm thiab lub zej 
zog. Kom ob tog txaus siab ib yam, MPD lees yuav muab nws cov neeg ua hauj lwm kawm 
txog cov lus cog tseg no thiab tswj los yog kawm cov kev pab nram no ntxiv mus.    

9.1  Kev Siv Dag Zog Yuam. MPD lees yuav muab cov tub ceev xwm kawm ib 
xyoos ib zaug txog txoj kev siv dag zog yuam kom muaj kawm txog kev siv 
dag zog tua taus neeg tuag. Cov kev kawm no yuav tsum muaj xws li cov 
nram no tiam sis tsis txwv lwm yam:   

9.1.1 Txoj kev siv dag zog tua taus neeg tsim nyog thaum uas muaj mus 
raws li txoj kev cai thiab raws li MPD cov kev cai.    

9.1.2 Txoj kev siv “Lus Sib Ceg Heev” kev cheem kom ntaug thiab lwm 
cov kev siv tiv thaiv tus kheej.  

 
9.1.3 Txoj kev tuav caj pas kom ruaj hu ua Lateral Vacular Neck Restraint 

(LVNR) thiab kawm kom paub qhov txawv ntawm txoj kev tuav caj 
pas kom ruaj thiab kev zawm caj pas kom ua tsis taus pa. Xyuas Nqe 
1.2.3. 

9.2 Kev Puas Siab Puas Ntsws 

9.2.1  CIT Neeg Khiav Hauj Lwm. MPD lees yuav muab kev kawm ntxiv rau 
pab neeg tiv thaiv kev kub ntxhov Crisis Intervention Team kom 
kawm tiav 40 teev thiab rov kawm dua kom muaj ob zaug ib xyoos 
twg. Cov kev kawm rau cov neeg khiav dej num CIT yuav muaj xws 
li:   

9.2.1.1 Kev paub txog seb tus tib neeg puas muaj kev puas siab 
puas ntsws los yog puas hlwb. 

9.2.1.2 Txoj kev siv cov khoom kom txhob heev heev, kev sib ceg 
heev, kev cheem kom ntaug, thiab lwm cov kev tiv thaiv tus 
kheej.  

9.2.1.3 MPD yuav coj cov neeg muaj txuj ci zoo uas muaj koob 
muaj npe nrov thoob teb chaw no thiab cov muaj koob muaj 
npe hauv lub xeev no tuaj qhia cov kev kawm no.  

9.2.2 Thaum muaj kev kawm, MPD yuav muab kev qhia rau txhua tus tub 
ceev xwm txog kev puas siab puas ntsws thiab kev puas hlwb thiab 
qhia tag nrho cov tub ceev xwm txog txoj kev daws cov teeb meem 
ntawm kev puas siab puas ntsws. 



 22

9.3 Kawm Txog Lwm Haiv Neeg thiab Lwm Hom Lus. MPD lees yuav muab cov 
tub ceev xwm los kawm txog lwm haiv neeg, ntau haiv neeg sib txawv thiab 
tej kev cai dab qhuas ntawm cov pej xeem hauv Zos Minneapolis.   

9.3.1 Pib thaum xyoo caij nplooj ntoos zeeg xyoo 2004 thiab caij ntuj tshiab 
xyoo 2005, MPD yuav muab kev kawm rau txhua tus tub ceev xwm 
txog kev ntxub ntxaug, kev ntxub lwm haiv neeg, kev tsis nyiam lwm 
haiv neeg thiab neeg tawv dawb txoj kev tau zoo dua.   

9.3.2 Ntxiv rau txoj kev kawm no MPD lees yuav muaj kev kawm kom cov 
tub ceev xwm paub txog lwm haiv neeg xws li kev txwv kom txhob 
muaj kev ntxub ntxaug, txhob ntxub lwm haiv neeg, txhob tsis nyiam 
lwm haiv neeg thiab kev uas neeg tawv dawb tau zoo dua ib zaug ib 
xyoos.  

9.3.3  MPD lees yuav cia tub ceev xwm kawm lwm hom lus nrog rau: Lus 
Mev, Lus Hmoob, Lus Xausmavlim thiab Asmeskas Kev Piav Lus 
(ASL). 

 

9.4 Tub Ceev Xwm Kev Ntxub Ntxaug  
 

9.4.1 MPD yuav muab kev kawm kom txhua tus tub ceev xwm paub tias tej 
cuj pwm zoo li cas tsis tsim nyog siv vim yog nws zoo xws li yog kev 
ntxub ntxaug.    

9.4.2 MPD yuav ceev kom tag nrho cov tub ceev mus kawm txog tib neeg 
kev cai ncaj ncees, kev txwv kom txhob muaj kev ntxub ntxaug thiab 
paub txog ntau haiv neeg. MPD yuav ua hauj lwm nrog cov koom 
haum uas muaj kev qhia txog tib neeg kev ncaj ncees, kev ntxub ntxaug 
thiab paub txog ntau haiv neeg.  

9.4.3 MPD yuav muab kev kawm uas kom cov neeg tuaj kawm coob tsis tas 
yuav yog cov tub ceev xwm hauv MPD xwb.    

9.4.4 Tag nrho cov kev kawm hauv MPD yuav tsum kawm tiav ua ntej tsib 
lub xyoos txij li hnub kos npe rau tsab Ntawv Cog Lus no.    

9.4.5 MPD yuav ntxiv cov Nqe 9.4.1 thiab 9.4.2 rau txoj kev kawm kom 
paub nrhiav neeg tshiab thiab paub tias cov tshiab yuav tsum tau kawm 
tiav cov no thiaj dhau txoj kev tseem nyog rau soj xyuas txoj kev khiav 
dej num.   

Nqe 10.  Cov Khoom 

10.1 Cov Xov Tooj Ntawm Cev. MPD paub tias cov tub ceev xwm yuav tsum muaj 
xov tooj ntawm cev thiaj pab tau neeg ntau txoj kev nrog rau kev txuas lus, 
kev txhais lus, kev pab tswv yim los ntawm cov koom haum pab neeg txog 
kev tshem me nyuam tawm tsev, thiab tham tau nrog kiag cov neeg txhawb 
kev pab. Raws li cov kev cai txwv nyob rau Nqe 12 nram qab no, MPD yuav 
tsim ib lub tswv yim los pab kom txhua tus tub ceev xwm muaj xov tooj 
ntawm cev.   

10.2 Kom ua tau hauj lwm zoo thiab sai, MPD yuav rov xyuas lawv txoj siv tej 
khoom tsim nyog los khiav dej num hauv fab tub ceev xwm-uas yuav tau 
muaj cov khoom tsim nyog muaj thiaj ua tau lawv txoj hauj lwm xws li sau 
ntaub ntawv/cov tsab ntawv, kev ceev thiab cov khoom technology tshiab tam 
sim no.   

Nqe 11.  Nyiaj Txiag. MPD yuav koom tswv yim nrog PCRC npaj soj ntsuam cov lus txaus 
siab no thiab nrhiav nyiaj txiag los ntawm Pab Sawv Cev Lub Zos, nyiaj pab los yog lwm 
yam nyiaj txiag kom muaj cov nyiaj tsim nyog los khiav cov dej num hauv tsab Ntawv Cog 
Lus no.  

Nqe 12.  Hnub Pib Los. Tsab ntawv cog lus no yuav pib tom qab txhua tus neeg sawv cev 
hauv ob tog txaus siab rau cov lus.  

Nqe 13.  Hnub Tas. Tsab ntawv cog lus no yuav tas rau xyoo thib tsib txij li hnub pib los. 
Tiam sis, txuas dua tshiab mus tau peb xyoos ib zaug twg ntxiv yog ob tog pom zoo.  

Nqe 14.  Kev Ua Zoo, Kev Soj Xyuas thiab Ua Raws li Cov Lus Cog Tseg. 

14.1  PCRC.   PCRC ib yam tseem ceeb yog ua txoj dej num los tswj thiab xyuas 
kom ua raws li cov lus cog tseg uas muaj nyob rau tsab ntawv cog lus no.  

14.2 Tus Lieutenant Kev Ua Raws Cai. MPD muab ib tug ua txoj hauj lwm tam tus 
lieutenant los soj xyuas thiab tswj thawm hnub pib ua raws li cov lus cog tseg 
hauv tsab Ntawv Cog Lus no.  

14.3 Thawj Xyoo thiab Xyoo Tom Qab Pib Ua Raws Li Tsab Ntawv Cog Lus Tseg. 
Thawj xyoo thiab xyoo tom qab txij li hnub kos npe rau tsab Ntawv Cog Lus 
no, MPD yuav tshaj qhia txhua txhua ob peb hlis ib zaug twg rau PCRC, cov 
neeg sawv cev rau lub zos City Council thiab tus Tswv Zos txog cov dej num 
ua txog txij li cas lawm raws li cov lus teev cia rau tsab Ntawv Cog Lus. Ib 
tsab ntawv tshaj xo twg yuav piav tej yam tsis ua hauj lwm zoo thiab tej yam 
uas ua tsis raws kev cai thiab piav seb MPD lub tswv yim yuav txhim kho 
thiab caij nyoog txhim kho cov teeb meem yog zoo li cas.     

14.4 Tshaj Xo Mus Ntxiv. Thawj rau caum (60) hnub tom qab hnub pib ua hauj 
lwm mus, thiab txhua txhua xyoo txog tom qab ntawd, tsuav yog Tsab Ntawv 
Cog Lus tseem ua hauj lwm xwb, MPD yuav tshaj xo rau PCRC, cov neeg 
sawv cev rau lub zos City Council thiab tus Tswv Zos txog cov dej num ua 
txog txij li cas raws li cov lus teev cia rau tsab Ntawv Cog Lus. Ib tsab ntawv 
tshaj xo twg yuav piav tej yam tsis ua hauj lwm zoo thiab tej yam uas ua tsis 
raws kev cai thiab piav seb MPD lub tswv yim yuav txhim kho thiab caij 
nyoog txhim kho cov teeb meem yog zoo li cas.     

14.5 Kev Txhim Kho. Thaum ib tog neeg twg tsis ua raws li tsab Ntawv Cog Lus 
no, tog neeg ua raws cov lus yuav tau sau ntawv ceeb toom rau tog uas tsis ua 
raws cov lus kom paub txog tej yam lawv ua tsis zoo thiab kev uas lawv yuav 
tau ua kom txhim kho tau cov teeb meem. Tog neeg uas txais tau tsab ntawv 
ceeb toom no yuav tau sau ntawv teb ua ntej kaum hnub. Ob tog yuav tau ua 
hauj lwm nrog PCRC kom daws tau qhov teeb meem ntawm lawv tus kheej, 
tog twg hu rau Community Relations Services (CRS) hauv Fab Kev Ncaj 
Ncees hauv Teb Chaws Asmeskas thiab hais kom CRS coj cov teeb meem 
mus sib hais kom daws tau. 

14.6 Cov Sawv Cev Lawv Qab Kev Ua Raws Cai. Yuav tsim kom muaj pab neeg 
sawv cev uas muaj txog kaum leej, uas muaj tsib leeg los ntawm UCMT thiab 
xaiv tsa los ntawm UCMT thiab peb leeg los ntawm MPD thiab ob leeg los 
ntawm Fab Pab Pej Xeem Kev Ncaj Ncees uas ib tug yuav tau sawv cev los 
ua tus thawj tswj.    

14.7 Kev Ua Raws Cai. Thaum PCRC ntseeg tias tus Thawj Tub Ceev Xwm los 
yog fab tub ceev xwm tsis ua raws li cov lus hauv tsab ntawv cog lus no thiab 
daws tsis tau cov teeb meem ntawm ob tog, pab neeg sawv cev no yuav soj 
ntsuam qhov teeb meem thiab ceeb toom cov kev soj ntsuam tau thiab muab 
tswv yim pom zoo mus rau pab neeg sawv cev hauv City Council (txij no 
mus hu ua Executive Committee) kom ua raws kev cai, rov xyuas, thiab nce 
nyiaj hli los yog ua lwm yam tsim nyog los ntawm pab Executive Committee. 
Tiam sis, yog pab Executive Committee tsis ua raws li PCRC pom zoo thiab 
los yog ua tsis zoo, PCRC yuav tuav lawv txoj cai thiab tswj kom daws tau 
cov teeb meem raws li nqe 14.5.   

COV KOS NPE MUAJ NYOB RAU COV  
NPLOOJ NTAWV NTXIV MUS 

William Means 
Tus Txhawb Tus Thawj, Community Unity Team 
Minnesota O.I.C. State Council 

Ronald Edwards 
AAPA 

Clyde Bellecourt American 
Indian Movement 

Evangelist Mary Flowers Spratt 
A.W.M.I.N. 

Mark Anderson 
Thawj Tswj Koom Haum, Barbara Schneider Foundation 

Harry "Spike" Moss The 
City, Inc. 

Zachary Metoyer 
Federal Mediation Now, Inc. 

Justin Huenemann 
Tus Txhawb Tus Thawj,  
Metropolitan Urban Indian Directors 

Anita Urvina Selin 
Minneapolis Commission on Civil Rights 

Gregory Gray  
Minneapolis Urban League 

Gloria Freeman 
New Beginnings Baptist Tabernacle 

Booker Hodges 
New Directions Youth Ministry 

Alfred Flowers 
New Directions Youth Ministry 

Doug Federhart 
OutFront Minnesota 

Marie Clark 
University of Minnesota Student Representative 

Tony Looking Elk 
Urban Coalition 

Michael Yang  
Urban Coalition

TEB CHAWS ASMESKAS FAB TSWJ KEV NCAJ NCEES  
TXOJ KEV SIB RAUG ZOO NROG KEV PAB PEJ XEEM 

 
 
 
Patricia Glenn  
Federal Mediator 

MINNEAPOLIS FAB TUB CEEV XWM 

Robert K. Olson  
Thawj Tub Ceev Xwm 

PAB NEEG MLOOG DAWS TEEB MEEM UA POV THAWJ: 

Lucy Gerold  
Deputy Chief 

Sharon Lubinksi  
Deputy Chief 

Inspector Robert Allen 

Inspector Stacy Altonen 

Inspector Tim Dolan 

Inspector Donald Harris 

Sgt. Medaria Arradondo 

Sgt. Michael Davis 

Sgt. Duwayne Walker 

Officer Mark Klukow 

Officer Laura Turner 

Sgt. John Delmonico 

James P. Michels 

Council Member Paul Zerby, Second Ward 

Allan Bernard 

Vanne Owens-Hayes 

Eileen Kapaun 


